Ymgysylltu â phobl sy'n agored i niwed
Mae Adran Iechyd Llywodraeth y Deyrnas Unedig yn diffinio oedolyn sy'n agored i niwed fel unigolyn sy'n 18 oed neu'n hŷn sydd angen gwasanaethau gofal cymunedol, neu a allai fod eu hangen, oherwydd anabledd (meddyliol neu arall), oedran neu salwch a rhywun a allai fod yn methu ag edrych ar ôl eu hunain neu amddiffyn eu hunain rhag niwed neu ecsbloetio.
Rhwystrau rhag ymgysylltu
Mae llawer o resymau pam na fyddai pobl sy’n agored i niwed yn gallu cymryd rhan mewn prosiectau a gwasanaethau, gan gynnwys: rhwystrau personol a sefydliadol. 
Gallai rhwystr sefydliadol fod oherwydd gwahaniaethu neu lle gallai’r mudiad fod yn cael ei weld yn negyddol gan y grŵp mae am ymgysylltu ag ef. Gall ffurfiau o wahaniaethu gael eu hatgyfnerthu gan bolisïau ac arferion mudiad neu efallai na fydd polisïau a gweithdrefnau yn cael gwared ar rwystrau i ymgysylltu, gan arwain at wahaniaethu anuniongyrchol. 
Gallai rhwystrau personol gynnwys diffyg mynediad at adnoddau i gymryd rhan, dim mynediad at drafnidiaeth, pryder neu ddiffyg hyder neu ddiffyg dealltwriaeth o fanteision ymgysylltu. 
Efallai y bydd angen gwahanol fathau o gefnogaeth ar rai grwpiau targed er mwyn cymryd rhan, er enghraifft:
· Gofal plant
· Gofalu am ddibynyddion eraill
· Trafnidiaeth
· Rhywun i fynd gyda nhw
· Cyfieithu a chyfieithu ar y pryd
· Gwybodaeth a dulliau cyfathrebu hygyrch 
· Treuliau

Mae'n bwysig bod unrhyw fudiadau sy'n ceisio ymgysylltu â'u grŵp targed, ac yn enwedig â phobl sy'n agored i niwed, yn gofyn iddyn nhw’u hunain a yw eu mudiad yn cyflwyno unrhyw rwystrau sefydliadol i ymgysylltu a chyfranogi, ac os felly, beth ellir ei wneud i'w lleihau neu eu dileu.
Yr egwyddorion allweddol wrth ymgysylltu â'r gynulleidfa darged yw: 
· Trin pawb fel unigolyn 
· Sicrhau mynediad
· Bod yn hyblyg 
· Meithrin ymddiriedaeth, cynnig cefnogaeth ac urddas
· Diogelu – dilyn polisïau a nodwyd gan y mudiad ac unrhyw fudiadau partner e.e. adrannau llywodraeth leol neu genedlaethol. 
· Cynnal asesiadau risg wrth ddylunio a darparu prosiectau a gwasanaethau 
· Cynnal cynhwysiant ac osgoi gwahaniaethu – dylid dilyn Polisi Cydraddoldeb ac Amrywiaeth y mudiad
· Defnyddio iaith gynhwysol ac osgoi iaith wahaniaethol
· Mynd i ble maen nhw – cynnal gwaith allgymorth neu weithio gyda chyfryngwr dibynadwy (unigolyn neu fudiad maen nhw eisoes yn gysylltiedig ag ef) 
· Peidio â gwneud rhagdybiaethau!
Dylai hygyrch olygu: 
· Bod dulliau cyfathrebu yn cynnig mynediad cyfartal ac nad ydynt yn eithrio unrhyw grŵp penodol (nad yw’r iaith yn rhy dechnegol, bod deunyddiau wedi'u hysgrifennu a'u cyflwyno'n glir, eu bod ar gael mewn ieithoedd a fformatau priodol os yw'n gymesur gwneud hynny, ac ati) 
· Bod lleoliadau yn hygyrch yn gorfforol ac yn briodol yn ddiwylliannol, er enghraifft gan ein bod yn cynnal gweithgaredd mewn lleoliad sy'n far. A oes trafnidiaeth gyhoeddus yn agos i’r lleoliadau?
· Bod darpariaeth ar-lein yn cael ei darparu yn y ffordd fwyaf hygyrch bosib – gan gynnwys cynnig arweiniad i bobl sy'n newydd i gael gwasanaethau ar-lein neu sydd angen cymorth digidol.  
· Bod amseroedd ddim yn eithrio rhai pobl e.e. pobl sy'n gweithio, gofalwyr, myfyrwyr, y rhai sy'n dilyn trefn grefyddol. 


